
	
		
		
		
			
				
					
					
    



					
		
				
					

					প্রধান পাতা
				
			
	
				
					

					অজানা পাতা
				
			


		
				
					

					প্রবেশ করুন
				
			


		
				
					

					সেটিং
				
			


		
				
					

					দান করুন
				
			


		
				
					
					উইকিসংকলন বৃত্তান্ত
				
			
	
				
					
					দাবিত্যাগ
				
			





					
				
				
					
						[image: উইকিসংকলন]


						
					
				

					
				
					
					
				

				
	    
অনুসন্ধান
	


		
					
				
			

		
		
			
			

			

			
			
				
					পাতা:ছাড়পত্র - সুকান্ত ভট্টাচার্য.pdf/৬২

					

				

				
		
				
				    
ভাষা
				
		
	
				
				    
নজর রাখুন
				
		
	
				
				    
সম্পাদনা
				
		




				

			

			
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

রানার




 


রানার ছুটেছে তাই ঝুম ঝুম্ ঘণ্টা বাজছে রাতে

রানার চলেছে খবরের বােঝা হাতে,

রানার চলেছে রানার!

রাত্রির পথে পথে চলে কোনাে নিষেধ জানে না মানার

দিগন্ত থেকে দিগন্তে ছোটে রানার-

কাজ নিয়েছে সে নতুন খবর আনার।


রানার! রানার!

জানা অজানার

বােঝা আজ তার কাঁধে,

বােঝাই জাহাজ রানার চ’লেছে চিঠি আর সংবাদে;

রানার চ’লেছে, বুঝি ভাের হয় হয়,

আরাে জোরে, আরাে জোরে, এ রানার দুর্বার দুর্জয়।

তার জীবনের স্বপ্নের মতাে পিছে সরে যায় বন,

আরাে পথ, আরাে পথ—বুঝি হয় লাল ও পূর্ব কোণ।

অবাক রাতের তারারা, আকাশে মিটমিট ক’রে চায়


কেমন করে এ রানার সবেগে হরিণের মতাে যায়।

কত গ্রাম, কত পথ যায় স’রে স’রে—

শহরে রানার যাবেই পৌছে ভােরে;

হাতে লণ্ঠন করে ঠঠন, জোনাকিরা দেয় আলাে

মাভৈঃ, রানার, এখনাে রাতের কালাে।


এমনি ক’রেই জীবনের বহু বছরকে পিছে ফেলে,

পৃথিবীর বােঝা ক্ষুধিত রানার পৌছে দিয়েছে ‘মেলে’

ক্লান্তশ্বাস ছুয়েছে আকাশ মাটী ভিজে গেছে ঘামে

জীবনের সব রাত্রিকে ওরা কিনেছে অল্প দামে।

